
V E N D I M

PËR SHPALLJEN E MOZGJEDHSHMËRISË TË KANDIDATIT TË RADHËS NË LISTËN SHUMËEMËRORE TË PARTISË SOCIALISTE,QARKU LEZHË,Z.KASTRIOT FILIP PIROLI PËR PLOTËSIMIN E VAKANCËS SË NJOFTUAR NGA KUVENDI I SHQIPËRISË PËR SHKAK TË MBARIMIT MANDATIT TË DEPUTETIT TË Z. ARMANDO PRENGA

Komisioni Qendror i Zgjedhjeve në mbledhjen e datës 20.03.2017, me pjesëmarrjen e:

Shqyrtoi çështjen me 

OBJEKT: 



Për shpalljen e mozgjedhshmërisë si deputet i Kuvendit, të 
                                                
kandidatit të radhës në listën shumëemërore të Partisë 
                                              
Socialiste, Qarku Lezhë, Z.Kastriot Filip Piroli për plotësimin e 
                                              
vakancës së njoftuar nga Kuvendi i Shqipërisë, për shkak të  

                                              
mbarimit mandatit të deputetit të z. Armando Prenga.

Baza Ligjore: 
Neni 23, pika 1, germa a, neni 164, pika 2, i ligjit nr. 10019, datë 29.12.2008 “Kodi Zgjedhor i Republikës së Shqipërisë”       i ndryshuar, neni 11 i ligjit nr. 138/2015 “Për garantimin e integritetit të personave që zgjidhen,emërohen ose ushtrojnë funksione publike” dhe Kreu II, pika 3 e të vendimit nr.17/2016 të Kuvendit “Për përcaktimin e rregullave të detajuara mbi zbatimin e ndalimeve të parashikura në ligjin nr. 138/2015.
KQZ pasi shqyrtoi dokumentacionin e paraqitur dhe dëgjoi diskutimet e përfaqësuesve të partive politike,

VËREN

Nëpërmjet shkresës nr.735/1 prot., datë 27.02.2017, drejtuar KQZ-sё, Sekretari  Përgjithshëm i Kuvendit, zj. Albana Shtylla, njofton krijimin e vakancës për shkak të heqjes dorë nga mandati i deputetit të Kuvendit të Shqipërisë të z.Armando Prenga, deputet i zonës zgjedhore, Qarku Lezhë.

Neni 164 i Kodit Zgjedhor përcakton se në rast të ndërprerjes së mandatit të deputetit,     Kuvendi njofton KQZ-në për krijimin e vakancës dhe KQZ merr vendim për dhënien e  mandatit të deputetit, kandidatit të radhës në listën shumemërore të së njëjtës parti politike në zonën zgjedhore përkatëse, regjistruar sipas nenit 67 të Kodit Zgjedhor.  

Kolegji Zgjedhor me vendimin nr.35, datë 02.08.2013 ka shpërndarë mandatet dhe ka përcaktuar kandidatët fitues për zonën zgjedhore Qarku Lezhë, në zgjedhjet për Kuvendin të vitit 2013. Sipas vendimit të sipërcituar Partia Socialiste për zonën zgjedhore Qarku Lezhë për zgjedhjet për Kuvendin e Shqipërisë të datës 23 Qershor 2013 ka fituar 2 mandate dhe kandidatët fitues nga lista shumemërore e Partisë Socialiste për Qarkun Lezhë, janë si më poshtë: me numër rendor 1 (një) zj.Mimi Pjetër Kodheli, me numër rendor 2 (dy)         z.Armando Ndue Prenga.

Pas njoftimit nga Kuvendi për krijimin e vakancave të njëpasnjëshme, për shkak të heqjes dorë nga mandati i deputetit të Kuvendit të Shqipërisë të Zj. Mimi Kodheli, zj. Mejreme Delishi            zj. Mirela Neli, z. Arben Ndoka, deputetë te zonës zgjedhore Qarku Lezhë, Komisioni Qendror i Zgjedhjeve me vendimin 970, datë 26.10.2015 i ka dhënë mandatin e deputetit të Kuvendit të Republikës së Shqipërisë z. Eduart Ndocaj.

Rezulton se lista shumemërore e Partisë Socialiste në Qarkun Lezhë i plotëson të gjitha kriteret e përcaktuara në nenin 67, të Kodit Zgjedhor, duke përfshirë dhe kriterin e gjiinisë. Në këto kushte zëvendësimi i vakancës do të bëhet sipas përcaktimeve të nenit 164, pika 2 të Kodit Zgjedhor me kandidatin e radhës. 

Sipas listës shumemërore të kandidatëve për deputet për zonën zgjedhore Qarku Lezhë,            të Partisë Socialiste, rezulton se pas z. Armando Prenga kandidati i rradhës është me numër rendor 7; ( shtatë) Z. Kastriot Filip Piroli. 

Referuar nenit 11 të ligjit 138/2015, “Për garantimin e integritetit të personave që zgjidhen, emërohen ose ushtrojnë funksione publike”, vetëdeklarimi dhe verifikimi i kushteve të të dhënave në përputhje me këtë ligj, kryhet për çdo kandidat të listës shumemërore për zgjedhjet pararendëse, për Kuvendin, të cilit i takon të marrë mandatin e deputetit për vendin vakantë, sipas Kodit Zgjedhor.

Komisioni Qendror i Zgjedhjeve në zbatim të pikës 3 të kreut II të vendimit nr.17/2016 të Kuvendit “Për përcaktimin e rregullave të detajuara mbi zbatimin e ndalimeve të parashikuara në ligjin nr.138/2015, me shkresën nr.1328 prot, datë 01.03.2017, është drejtuar                          z. Kastriot Filip Piroli duke e njoftuar për depozitimin në KQZ të formularit të vetëdeklarimit për garantimin e integritetit të kandidatit.

Referuar pikës 3 të Kreut II të vendimit nr.17/2016 të Kuvendit, sipas datës të marrjes së njoftimit nga kandidati, afati i fundit për depozitimin në KQZ të Formularit të Vëtëdeklarimit ishte data 16.03.2017. Brenda afatit të sipërcituar nuk është depozituar pranë Komisionit Qendror të Zgjedhjeve formulari i vetëdeklarimit për garantimin e integritetit nga Z.Kastriot Filip Piroli,     pasi dhe sipas shkresës nr.1504, datë 16.03.2017, te Kuvendit të Shqipërisë, z. Piroli me vullnet jep dorëheqje për shkak të kohës së shkurtër të ngelur nga përfundimi i mandatit të Kuvendit. 
Referuar nenit 5, pika 2  të ligjit nr.138/2015, refuzimi për të dorëzuar formularin e vetëdeklarimit ose mosparaqitja e formularit përbën shkak për mosrregjistrimin apo moszgjidhshmërinë e kandidatit si deputet i Kuvendit.

Në këto kushte referuar nenit 11, pika 2 të ligjit nr.138/2015, duke qene se kandidati i rradhës në listën shumemërore të Partisë Socialsite në Qarkun Lezhë, nuk e paraqiti formularin e vetëdëklarimit, KQZ shpall faktin e moszgjedhshmërisë të Z. Kastriot Piroli si deputet në Kuvendin e Shqipërisë dhe të filloj procedurën për zëvendësimin e mandatit  me kandidatin vijues sipas rregullave të përcaktuara në nenin 164 të Kodit Zgjedhor.
PËR KËTO ARSYE:

Komisioni Qendror i Zgjedhjeve, mbështetur në nenin 23, pika 1, germa a, neni 164, pika 2, i ligjit nr.10019, datë 29.12.2008 “Kodi Zgjedhor i Republikës së Shqipërisë” i ndryshuar, neni 11 i ligjit nr.138/2015 “Për garantimin e integritetit të personave që zgjidhen, emërohen ose ushtrojnë funksione publike”, Kreu II pika 3 e vendimit nr.17/2016 të Kuvendit “Për përcaktimin e rregullave të detajuara mbi zbatimin e ndalimeve të parashikura në ligjin 138/2015”
VEND0SI:
1. Të shpall mozgjedhshmërinë si deputet në Kuvendin e Shqipërisë të kandidatit të radhës në  
     listën shumemërore të Partisë Socialiste, Qarku Lezhë, Z.Kastriot Filip Piroli.
2. Ky vendim hyn në fuqi menjëherë.
3. Kundër këtij vendimi mund të bëhet ankim sipas ligjit.

            _________________________________________________________________________
            Nr. 64 i Vendimit
      Data 20.03.2017 e Vendimit      Ora 11:00 e Vendimit
 Për shpalljen e mozgjedhshmërisë si deputet i Kuvendit, të kandidatit të radhës në listën shumëemërore të Partisë  Socialiste, Qarku Lezhë, Z.Kastriot Filip Piroli për plotësimin e vakancës së njoftuar nga Kuvendi i Shqipërisë, për shkak të mbarimit mandatit të deputetit të z. Armando Prenga.

